
ABSTRAK

Harga minyak yang melambung tinggi sekarang menyebabkan negara
memerlukan satu alternatif lain untuk menggantikan sumber gas asli tersebut.
Sumber tersebut mesti mudah didapati dan senang diperbaharui serta berkos rendah.
Objektif bagi kajian ini adalah mencari kaedah dan proses bagi menghasilkan biofuel
dari ubi kayu atau isi buah durian serta merekabentuk dapur gas etanol. Alkohol
merupakan bahan bakar yang sesuai untuk menggantikan gas asli. Oleh itu satu
kajian mengenai pengekstrakan etanol akan dijalankan. Proses yang disebutkan itu
adalah proses penapaian. Melalui proses penapaian akan terhasilnya etanol. Proses
ini memerlukan sumber tanaman yang membekalkan tenaga karbohidrat. Bahan yang
akan digunakan dalam proses ini sama ada ubi kayu atau isi buah durian. Nilai-nilai
kalori yang terdapat dalam ubi kayu atau isi buah durian akan dikaji. Dalam kajian
ini, etanol yang diperolehi akan dibuat perbandingan dengan etanol yang terdapat di
makmal kimia dengan menjalankan ujian spektroskopi inframerah. Selain itu juga
kemahiran merekabentuk dapur yang menggunakan aplikasi etanol akan dijalankan.
Justeru, etanol yang terhasil tersebut akan diuji pada dapur gas etanol yang telah
direkabentuk. Penggunaan memasak menggunakan dapur etanol, dapur gas LPG
(Liquid Petroleum Gas) dan dapur minyak tanah dijalankan bagi mengkaji

perbandingan di antara ketiga-tiga jenis dapur.

ABSTRACT

Nowadays, the cost of fuel which is shooting very high need to be solved by
looking into alternative fuel to replace the natural gas. The alternative fuel must be
easy to source and renewable and low cost. The objective of this feasibility study is
to find the method and process to produce biofuel from tapioca or durian fruit flesh.
With the mass production of ethanol, the stove using ethanol could be designed.
Alcohol based fuel is the suitable fuel to replace the natural gas. Because of that, a
process to extract ethanol will be develop and an experiment will be carried out and
the process is called fermentation. With that fermentation process, ethanol would be
produced. The process needs raw material from plantation source that supply
carbohidrat energy. The source that used in this research either tapioca or druit fruit
flesh. The study of calorific value of the tapioca or durian fruit flesh are needed. The
ethanol that produce in this process will be compared with 99.98% ethanol that used
in chemistry laboratory by using infrared spectroscopy testing. The design skill as
essential in order to design an ethanol fuel gas stove. Therefore, ethanol that
produced will be tested on the new design of ethanol stove. The cooking process
using stoves such as ethanol stove, LPG stove and kerosene stove will be carried out

for examining the differences between these three stoves.

BAB |

PENGENALAN

1.1  Latar Belakang

Bahan bakar adalah nadi kepada semua kegiatan. Krisis kenaikan harga
minyak dunia akhir-akhir ini yang melambung tinggi mendorong kepada pencarian
sumber bahan bakar alternatif terbaru. Sumber bahan bakar alternatif itu antara lain
berupa tanaman. Bahan bakar dari tanaman yang dikembangkan sesuai adalah
biodiesel, bioetanol dan bio-oil. Biodiesel dapat diperbuat dari minyak kelapa sawit,
minyak kelapa dan tanaman-tanaman lain. Untuk membuat biodiesel, minyak jarak
murni yang telah diolah dengan teknologi trans-esterifiaksi menggunakan etanol atau
methanol [19]. Bioetanol diperbuat dari tanaman yang mengandung gula dan pati
seperti tebu, ubi kayu dan sagu. Tanaman-tanaman inilah yang boleh diekstrak
menjadi etanol. Bioetanol yang berhasil telah dikembangkan di negara Brazil dengan

memanfaatkan sari tebu [1].

Bahan bakar alternatif baru mestilah boleh diperbaharui, senang diperohehi
dan murah. Justeru, dalam kebolehlaksaan kajian ini, ubi kayu akan dikaji samaada
dapat menghasilkan bahan bakar alternatif melalui proses penapaian. Selain ubi

kayu, isi buah durian juga boleh digunakan untuk pengekstrakan etanol.

Ubi kayu adalah tanaman yang senang diperolehi dan sumbernya sentiasa ada
dan tidak akan berkurangan walaupun digunakan dengan kuantiti yang banyak untuk
penghasilan biofuel sekiranya kajian ini berjaya. Ubi kayu mudah hidup dimana-
mana dan pertumbuhannya amat banyak. Seperti yang kita sedia maklum,

penggunaan ubi kayu adalah kurang pada zaman sekarang.

Ini kerana ubi kayu bukanlah makanan utama masyarakat sekarang. Pada
zaman dahulu, bagi penduduk masyarakat yang susah, ubi kayu adalah makanan ruji
mereka. Ubi kayu juga dijadikan sebagai makanan pilihan apabila berlakunya
masalah mendapatkan sumber makanan biasa, seperti ketika musim tengkujuh atau
malapetaka awam, atau semasa perperangan. Pada masa sekarang ubi kayu hanya
dimakan sekali-sekala atau dijadikan sebagai kuih. Ubi kayu juga mempunyai
banyak khasiatnya tersendiri tetapi penggunaannya tidak meluas. Dari terbiar begitu
sahaja, seelok-eloknya boleh dijadikan bahan bakar dan bermanfaat kepada orang

ramai.

Selain ubi kayu, durian juga boleh digunakan untuk mendapatkan etanol.
Buah durian adalah bermusim dan apabila tiba musimnya, buah yang dihasilkan
adalah banyak dan mencukupi untuk permintaan orang ramai termasuklah jualan
import dan eksport. Hanya buah yang elok sahaja akan dijual manakala buah durian
yang isinya tidak elok kemungkinan akan dibuang begitu sahaja atau dijadikan
tempoyak (merujuk kepada Lampiran J) iaitu sebagai makanan tambahan dalam
masakan. Daripada kita membuang durian yang tidak elok itu, lebih baik dijadikan

sebagai bahan bakar.

Oleh itu, sekiranya ubi kayu atau isi buah durian dijadikan sebagai bahan
bahan bakar, tidak akan ada masalah kekurangan sumber bahan bakar dan kenaikan

harga minyak bahan bakar.

12  Objektif

Obijektif bagi kajian ini adalah mencari kaedah dan proses bagi menghasilkan
bahan bakar (biofuel) dari ubi kayu atau tumbuhan lain iaitu isi buah durian serta

merekabentuk dapur etanol.

1.3  Skop
Skop bagi kobolehlaksanaan kajian ini ialah:
e Mengkaji bio-kandungan ubi kayu atau juga buah durian.

e Mengkaji nilai-nilai kalori yang terdapat dalam ubi kayu atau isi buah

durian.

e Merekabentuk proses melalui eksperimen untuk mengekstrak biofuel dari

ubi kayu.

e Merekabentuk dapur gas etanol yang praktikal dan selamat.

Penyataan Masalah

1. Jangka hayat pengeluaran petroleum dalam simpanan perut bumi adalah

terhad dan lambat laun akan habis.

2. Kenaikan harga bahan bakar iaitu minyak petrol, diesel dan LPG.

3. Menggantikan penggunaan dapur minyak tanah yang tidak mempunyai

ciri-ciri keselamatan yang sempurna.

4. Bagi mengatasi masalah ini, kajian haruslah dilakukan bagi menghasilkan
satu alternatif bahan bakar lain yang berkos rendah, senang didapati dan

sumbernya boleh diperbaharui.

5. Bagi mengurangkan kos pengunaan bahan bakar pada kenderaan,
pemasangan NGV (Natural Gas Vehicle) pada kenderaan adalah satu
alternatif ~ untuk  menjimatkan ~ penggunaan  minyak  petrol.
Walaubagaimanapun kos pemasangan kiosk petrol NGV adalah tinggi
dan hanya ada di tempat-tempat tertentu sahaja untuk pemasangannya.
Justeru, ini adalah bagi kegunaan masa hadapan yang kemungkinan boleh

menghasilkan bahan bakar etanol yang akan menggerakkan kenderaan.

BAB 11

KAJIAN ILMIAH

2.0  Latar Belakang

Kesan peningkatan harga sumber tenaga merupakan faktor utama yang
menyebabkan kemelesetan di seluruh dunia. Dalam perhitungan yang terakhir sekali,
faktor ini hendaklah diimbangkan dengan perkembangan teknologi baru dalam
bidang penjimatan penggunaan tenaga dan bahan api gentian. Oleh sebab itu kita
dapati idea biofuel sebagai bahan ganti bahan api fosil telah diperbesar sehingga
melampaui kemungkinannya. Biofuel tidak mungkin dapat membekal lebih dari
separuh keperluan ini, sungguhpun sumbangannya begitu bernilai. Dengan
kemungkinan penyelesaian separa ini, proses penapaian gula atau potensi gula bahan
biofuel merupakan langkah utama sama ada untuk menghasilkan sebatian alkohol
dan bahan meruap lain untuk menggantikan bahan api konvensional automotif, atau
pada suatu masa nanti untuk menggantikan minyak mentah pembuatan olefina dan
hasil terbitannya. Substrat yang paling baik untuk industri penapaian ialah tanaman
kaya tenaga yang boleh mengeluarkan gula atau polisakarida yang mudah
dihidrolisis [2]. Berikut merupakan tanaman yang digunakan untuk proses penapaian

laitu ubi kayu dan durian.

2.1 Ubi Kayu

Ubi kayu atau Cassava termasuk tumbuhan berbatang pohon lunak atau getas
(mudah patah). Ubi kayu berbatang bulat dan bergerigi yang terjadi dari bekas
pangkal tangkai daun, bahagian tengahnya bergabus dan termasuk tumbuhan yang
tinggi. Ubi kayu boleh mencapai ketinggian 1-4 meter. Pemeliharaannya mudah dan
produktif. Ubi kayu dapat tumbuh subur di daerah yang berketinggian 1200 meter di
atas permukaan laut. Daun ubi kayu memiliki tangkai panjang dan helaian daunnya
menyerupai telapak tangan, dan tiap tangkai mempunyai daun sekitar 3-8 lembar.
Tangkai daun tersebut berwarna kuning, hijau atau merah. Ubi kayu mempunyai
banyak khasiatnya antaranya dapat menyembuhkan penyakit reumatik, demam, sakit

kepala, diare, mata kabur, luka bernanah dan luka baru kena panas [6].

Kulit ubi kayu mempunyai asid hydrocyanic (asid hidroklorik + potassium
cyanide@sodium cyanide (hydrocyanic) [6]. Oleh itu ubi kayu tidak boleh dimakan
mentah, tetapi perlu dibuang kulit dan dimasak terlebih dahulu. Ubi kayu merupakan
sumber pendapatan bagi petani-petani kecil. Ubi kayu dapat disimpan dalam bentuk

tepung dan pati.

